
З А П И С Н И К

од петтата седница на Советот за координација и следење на процесот на Партнерството за отворена власт 2021-2023 година одржана на 17.05.2023
Скопје, мај 2023 година

З А П И С Н И К

Од петтата седница на Советот за координација и следење на процесот на Партнерството за отворена власт 2021-2023 година, одржана на 17.05.2023 година (среда)

Петтата седница на Советот започна во 9:00 часот и се одржа по електронски пат преку  платформата достапна на ПОВ порталот. 
Претседавач на третата седница беше г-дин. Дарко Антиќ, ко-претседател на Советот за координација и следење на процесот на Партнерството за отворена власт 2021-2023 година (Совет за ПОВ).
На седницата присуствуваа членовите: 

· Гордана Гапиќ Димитровска - Министерство за информатичко општество и администрација;

· Ели Чакар - Министерство за локална самоуправа;
· Маја Петковска Лесес-Генерален секретаријат на Владата на Република Северна Македонија; 

· Герман Филков - Центар за граѓански комуникации;
· Дарко Антиќ-Здружение за еманципација, еднаквост и солидарност на жените;

· Жарко Хаџи-Зафиров- Центар за правни истражувања и анализи; 

· Лилјана Јоноски, Рурална Коалиција и

· Марија Саздевски Вангеловски-Меѓународен републикански институт 

како и замениците членови на советот: 

· Марина Шаф-Радеска-Министерство за информатичко општество и администрација;
· Едмир Камбери- Министерство за финансии;

· Ардита Јашари Бислими-Собрание на Република Северна Македонија и
· Соња Строимановска- Врховен суд на Република Северна Македонија.
На седницата не присуствуваа следните членови: Аркин Јахији – Министерство за правда; Горан Мојаноски - Министерство за финансии; Билјана Петковска- Министерство за животна средина и просторно планирање; Златко Атанасов, Собрание на Република Северна Македонија, Лидија Таневска Јадровска-Врховен суд на Република Северна Македонија; Маријана Јанческа- Фондација Метаморфозис; Гоце Коцевски, Македонско здружение на млади правници и Александар Цеков, Центар за истражување и креирање политики. 

На седницата на Советот присуствуваа и г-ѓа Сандра Пернар – Висока регионална координаторка за Европа од Партнерство за отворена власт и Данче Данилoвска Бајдевска како претставник на Мрежата на граѓански организации за Партнерство за отворена власт.
*

 *
*
Врз основа на Предлогот на дневниот ред, Советот за координација и следење на процесот на Партнерството за отворена власт 2021-2023 го утврди следниов:

Д Н Е В Е Н   Р Е Д

· Обраќање на г-ѓа Сандра Пернар, Висока регионална координаторка за Европа од Партнерство за отворена власт.

· Усвојување на Записникот од 4-та седница на  Советот, одржана на 20.04.2023.

1. Предлог - Постапка за спроведување консултации со засегнати страни за креирање на нови приоритети и заложби во рамките на процесот „Партнерство за отворена власт” со  временска рамка.

2. Предлог - Јавен повик за пријавување на учество во процесот на ко-креирање на Акциски план за Партнерство за отворена власт 2024-2025 година со Пријава. 

3. Предлог- Насоки за спроведување прашалник за оценка на спроведувањето на заложбите од Националниот акциски план за Партнерство за отворена власт 2021-2023 и потребата од нивно вклучување во новиот акциски план.

4. Предлог-критериуми за оценување на релевантноста и поврзаноста на заложбите од процесот на  ко-креирање на акциски план за Партнерство за отворена власт со начелата на Партнерството за отворена власт.

5. Прашања и предлози.
                                                                      
  *

 *
*

Со петтата седница на Советот за координација и следење на процесот на Партнерството за отворена власт 2021-2023 година претседаваше г-дин. Дарко Антиќ, ко-претседател на Советот за координација и следење на процесот на Партнерството за отворена власт 2021-2023 година (Совет за ПОВ ). 
  Пред пристапување на дневниот ред за работа, на седницата на Советот се обрати г-ѓа Сандра Пернар, Висока регионална координаторка за Европа од Партнерство за отворена власт која ја поздрави работата на Советот и отпочнувањето на процесот на ко-креација на новиот Национален акциски план за Партнерство за отворена власт. г-ѓа Пернар информираше за новините во Стандардите за учество и ко-креирање на акциските планови за ПОВ и даде насоки во однос на запазувањето на процедурата за донесување на новиот НАП.
Дополнително, Советот со една забелешка го усвои Записникот од четвртата седница на Советот, одржана на 20.04.2023. Забелешката се однесуваше на дополнување на записникот од точка 1 со информација дека кандидатот Герман Филков се произнесе дека не може да ја прифати позицијата за која е предложен поради однапред преземени други обврски и недостиг на време. 
На 15 мај 2023 година по пат на електронска пошта ко-претседателот Дарко Антиќ достави, предлози и коментари по однос на документите кои беа на дневен ред на петата седница. Овие предлози беа дискутирани од членовите на советот во текот на работниот дел. 

*

 *
*

Работен дел:

По одделните точки од Дневниот ред, Советот ги донесе следните заклучоци:
Точка 1

Работната група формирана од Советот за координација и следење на процесот на Партнерство за отворена власт и Националниот Акциски план за Партнерство за отворена власт 2024-2025 година на седницата одржана на 20.04.2023 година составена од: Гордана Гапиќ Димитровска од Министерство за информатичко општество и администрација, Марина Шаф- Радеска од Министерство за информатичко општество и администрација, Маја Петковска Лесес од Генералниот секретаријат на Владата на РСМ, Герман Филков од Центарот за граѓански комуникации, Лилјана Јоноски од Рурална Коалиција, Марија Саздевски од Меѓународен републикански институт и Данче Даниловска Бајдевска од Фондација Метаморфозис, во детали ја презентираше предлог - Постапката за спроведување консултации со засегнати страни за креирање на нови приоритети и заложби во рамките на процесот „Партнерство за отворена власт” и временската рамка за спроведување на постапката за ко-креирање. 
По презентацијата, Советот донесе одлука за промена на временската рамка и роковите утврдени од работната група односно, обезбедување на поголем период за коминуицирање на јавноста и консултации и обезбедување на подолг рок за коментирање и дискусија по однос на изработените предлози од работните групи. Согласно направените промени во временската рамка беше побарано од ко-претседателот Дарко Антиќ да направи усогласување и на Постапката за спроведување консултации со засегнати страни за креирање на нови приоритети и заложби во рамките на процесот „Партнерство за отворена власт”. 
Точка 2

Работната група наведена во точка 1 од овој записник, на членовите на Советот им го презентираше Предлог - Јавениот повик за пријавување на учество во процесот на ко-креирање на Акциски план за Партнерство за отворена власт 2024-2025 година со Пријава. По презентацијата беше отворена дискусија во рамки на која членовите на Советот одлучија приоритетните области за вклучување да ги усогласат со Стратегијата на ПОВ за 2024 – 2028 година односно намeсто Интегритет и добро управување; Транспарентност, отчетност; Проактивност и инклузивност; Испорака на јавни услуги и дигитализација; Пристап до правда; Животна средина и климатски промени; Друго (да се наведе): ____; да се користат Борба против корупција; Развој и користење на дигитални технологии; Унапредување на активностите за климатските промени; Правно зајакнување и пристапот до правда; Партиципативно донесување на одлуки и граѓанско учество; Отворено Судство; и Отворен Парламент. 

За време на седницата беа назначени и координатори на работните групи за ко-креирање за секоја од приоритетните области, во следниот состав: 

· Борба против корупција – координатор: Герман Филков, ЦГК

· Унапредување на активностите за климатските промени – координатор: Лилјана Јоноски, РК

· Правно зајакнување и пристапот до правда – координатор: Стојан Мишев, ЕСЕ

· Партиципативно донесување на одлуки и граѓанско учество– координатор: Дарко Антиќ, ЕСЕ 
· Развој и користење на дигитални технологии  – координатор: Марија Саздевски, ИРИ- како хоризонтална работна група,
· Отворено Судство – координатор: Жарко Хаџи Зафиров, ЦПИА 

· Отворен Парламент – координатор: да се идентификува.
Точка 3

Членовите на Советот беа информирани за Предлог- Насоките за спроведување прашалник за оценка на спроведувањето на заложбите од Националниот акциски план за Партнерство за отворена власт 2021-2023 и потребата од нивно вклучување во новиот акциски план. По однос на прашалникот, членовите немаа забелешки или коментари. 

Точка 4

Членовите на Советот беа информирани за Предлог-критериумите за оценување на релевантноста и поврзаноста на заложбите од процесот на  ко-креирање на акциски план за Партнерство за отворена власт со начелата на Партнерството за отворена власт. По однос на критериумите, членовите немаа забелешки или коментари.

*

*
*

Седницата заврши во 12.00 часот.

На 19 мај 2023 година, преку дописна седница членовите на советот ги изгласаа: 

- Записникот од 4-та седница на  Советот, одржана на 20.04.2023.

- Предлог - Постапка за спроведување консултации со засегнати страни за креирање на нови приоритети и заложби во рамките на процесот „Партнерство за отворена власт” со  временска рамка.

- Предлог - Јавен повик за пријавување на учество во процесот на ко-креирање на Акциски план за Партнерство за отворена власт 2024-2025 година со Пријава. 

- Предлог- Насоки за спроведување прашалник за оценка на спроведувањето на заложбите од Националниот акциски план за Партнерство за отворена власт 2021-2023 и потребата од нивно вклучување во новиот акциски план.

- Предлог-критериуми за оценување на релевантноста и поврзаноста на заложбите од процесот на  ко-креирање на акциски план за Партнерство за отворена власт со начелата на Партнерството за отворена власт.

_______________________, 

ко-претседател на Советот за координација и следење на процесот на Партнерството за отворена власт 2021-2023 година



